
ALLA JBUS ID-DGHUFIJA TAGHNA

[I-Milied it-tajjeb lilkom ilkoll. Kif ged isibna dan il-Milied? Ahna nghidu li 1-Milied hu
zmien ta’ ferh. Jista’ jkun li I-hwejjeg, l-ilbies il-godda, il-parties, l-ikliet, il-lagghat mal-
hbieb, ir-rigali ikunu I-kontinwita ma’ dan il-ferh. Jigifieri, ghandna ferh f’qalbna, imbaghad
inkomplu nagsmuh; ghandna 1-ferh ta’ Gesu go fina, minkejja l-problemi u d-diffikultajiet,
imbaghad b’xi mod inkomplu nghixuh f’dan iz-zmien. Imma jista’ jkun ukoll li l-parties, 1-
ikliet, ir-rigali, l-ilbiesi 1-godda, il-lagghat mal-hbieb, iservu sempliciment biex naljenaw
ruhna minn dan il-mument ta’ diffikulta li nkunu ged nghixu. Jista’ jkun li nkunu ghaddejjin
minn problemi, diffikultajiet, inkwiet li ma jhalluniex inkunu fil-pac¢i u l-kwiet; il-paci ta’
Gesti ma nkunux nistghu nhossuha, u allura b’xi mod irridu naljenaw ruhna. Nahseb li
ninsabu f’wahda minn dawn iz-zewg sitwazzjonijiet; jew inkella, nofs naha, u nofs ohra.

L-ahbar tal-anglu lir-raghajja tghodd hafna ghalina dalghodu: “Tibzghux, ghax araw, gieghed
inhabbrilkom ferh kbir” (Lq 2:10). Ferh li jmur lil hinn mill-parties, mill-ikliet, mil-lagghat
mal-hbieb, mill-hwejjeg godda, mir-rigali. Ferh li jmur lil hinn, hu iktar fond. U jekk ikollna
dan il-ferh li jaghtuna l-angli, allura 1-bgija ngawduh tassew, ma jkunx aljenazzjoni. L-ikla li
se naghmlu f’nofsinhar, 1-ikla tal-bierah, il-lagghat mal-hbieb — fejn nistordi ftit mill-inkwiet
li nkun ghaddej minnu — ma jkunux hekk, imma jkunu kontinwita.

Il-paci li jweghedna Gest mhix xi haga li taga’ mis-sema wehidha. Irridu nikkollaboraw
ahna, hemm bi¢¢a mis-sehem taghna, hemm parti mir-responsabbilta taghna. Ejjew inharsu
ftit lejn dak li gara fil-lejl tal-Milied. Il-ferh u l-esperjenza li garrbu r-raghajja tista’ bil-mod
il-mod issir l-esperjenza taghna. L-ewwel u gabel kollox, minn fejn semghuha din 1-ahbar ta’
ferh? L-anglu! U tghiduli, issa ahna l-anglu fejn se narawh u nisimghuh?

Jekk ahna rridu nidhlu fl-esperjenza tal-ferh tar-raghajja, irridu ahna wkoll insibu l-anglu
taghna. Mhux xi haga fl-ajru, mhux fantasija. L-anglu hu 1-Kelma ta’ Alla, li lilna trid tghinna
nsibu I-ferh fil-profondita tieghu u ta’ qalbna. Ghalxejn infittxuh f’elf haga ohra dan il-ferh,
jekk ma nfittxuhx fil-Kelma ta’ Alla. Kien l-anglu — il-kelma Griega angelos tfisser xi hadd
mibghut biex jghid xi haga f’isem xi hadd — li kien ged jitkellem f’isem Alla. Issa ahna
ghandna dan I-angelos fl-Iskrittura, fil-Kelma ta’ Alla. Jekk ma tkunx din il-Kelma ta’ Alla li
ahna niehdu minnha d-dawl ghal hajjitna, allura l-parties, l-ikliet, il-hbieb, id-divertiment se
jkunu sempliciment aljenazzjoni, stordiment minn hajja normalment ta’ diga, jew jekk mhux
ta’ diga, ta’ apatija. Mela l-ewwel u gabel kollox dan il-lejl tal-Milied jghallimna li jekk ahna
rridu li 1-ferh ta’ Gesti jmiss il-profondita ta’ qalbna, irridu nfittxu d-dawl tal-Kelma.

Imbaghad x’jghidilhom l-anglu lir-raghajja. Kemm hi sabiha! “Qieghed inhabbrilkom ferh
kbir, ferh li se jkun ghall-poplu kollu” (v. 10) — ghad-dinja kollha, ghal kulhadd. U x’kienet
din l-ahbar ta’ ferh? Isimghuha! “Illum... twildilkom Salvatur, li hu 1-Messija, il-Mulej. U
bhala sinjal ikollkom dan: issibu tarbija, imfisqgija u mimduda f’maxtura” (vv. 11-12). Dan I-
ghageb kollu ghal tarbija, imfisgija u mimduda f’maxtura? Kieku qal: ‘Ahbar ta’ ferh kbir,
gie l-imperatur Ottavjanu u se jehliskom mit-taxxi’; ‘gie l-Imperatur Ottavjanu u se
jaghtikom kollha kemm intom hafna u hafna deheb’. Kieku dik hi ahbar ta’ ferh. Ahna hekk



nirragunaw; imma Alla jirraguna bil-maglub. U gabel ma nidhlu f’dan ir-ragunament maqlub
ta’ Alla, ma nsibux il-paci.

X’inhu r-ragunament maqlub ta’ Alla? Irriflettu naqra. Jien, int, ahna kollha kemm ahna,
nippruvaw li jekk jista’ jkun minn zghar insiru kbar, ghax m’ahniex kuntenti bina nfusna, ma
naccettawx lilna nfusna, inharsu madwarna u nimmaginaw li haddiehor ahjar minna, isbah
minna, iktar importanti minna. U dan igibna li ma nkunux kuntenti bina nfusna.

L-anglu x’qalilhom lir-raghajja? Alla sar tarbija, tliet kilos laham. Il-moviment ta’ Alla hu
totalment bil-maqlub tal-moviment taghna. Ahna rridu nikbru... u dak li huwa kollox isir
ckejken. Irridu nidhlu f’dan il-moviment, f’dan ir-ritorn lejna nfusna, kif ahna. Imma tghidli:
‘Jiena ghandi 1-problemi’. Il-problemi jaghmlu parti mill-hajja taghna. Taghmilx problema
ohra ghax ghandek il-problemi; taglax bicca nkwiet ohra ghax ghandek l-inkwiet. Tinkwieta
ghax inkwetat... diga l-inkwiet hu bizzejjed! Irrid naccettah, irrid nilgghu. Il-moviment bil-
kontra, lejn il-bniedem, mhux ’il barra mill-bniedem. Ir-ritorn lejn 1-umanita vera, lejn dak li
hu l-bniedem bhala holqien ta’ Alla.

U allura din hi taghlima ohra kbira li jaghtuna r-raghajja ta’ Betlehem, li jaghtina dan il-lejl
ta’ Betlehem: Alla li jsir bniedem. L-anglu jhabbar lir-raghajja li se jiltagghu ma’ Alla mhux
f’xi palazz kbir, se jiltaqghu ma’ dan is-Salvatur mhux f’xi haga straordinarja, ta’ barra minn
hawn, imma fis-semplicita, il-fragilita, id-dguhfija. Ahna ghanda percezzjoni mhix preciza ta’
Alla, meta Alla huwa dak ic¢-ckejken. U kull meta int taccetta fik i¢-ckunija u I-fragilita, kull
meta int tac¢etta problema ta’ sahha, diffikulta li ma tistax tissuperaha, inti tkun ged taghmel
bhal Guzeppi u Marija. Guzeppi accetta 1-kelma tal-anglu, u laga’ lil Marija. Marija accettat
ir-rieda ta’ Alla, u saret il-qaddejja. Mhux ippruvat tissupera lilha nfisha, li tghaddi taghha.
Kemm jigrilna ahna li naqilghu nkwiet fuq inkwiet, inkabbru l-inkwiet, ghax insibuha bi tqila
biex naccettaw ir-realta taghna! Mhux dejjem facli nac¢cettaw ir-realta.

Imma I-Evangelju tal-lum, il-Milied, jghallimna li s-sigriet tal-ferh kbir hu li Alla jsir tarbija.
Allura rrid noqghod attent ghall-istint li hemm fija, f’kull wiehed u wahda minna, dak ta’
Adam u Eva: “Alla jaf li dakinhar li tieklu minnu jinfethu ghajnejkom u ssiru allat” (Gen
3:5). Mela ha nieklu mis-sigra ha nsiru allat. Dan hu l-istint li hemm go fina, li minn dags
nitfa rridu nsiru allat, ghax m’ahniex kuntenti bina nfusna, ghax irrabjati ghalina nfusna.

It-tielet punt: meta jiena naghraf li 1-verita gieghda fis-semplicita, li 1-veru ferh gieghed fil-
fagar. Dawn il-granet kelli x-xorti li mmur iktar spiss fid-djar tal-anzjani li ghandna
f’Ghawdex. U tafu intom, ahna l-anzjanita nghidulha t-tieni tfulija. Imma dik hi r-realta tal-
bniedem. L-anzjanita tfakkrek hafna f’Gesu tarbija mfisqi u mimdud f’maxtura. Dawn huma
l-ewwel snin taghna u l-ahhar snin ta’ hajjitna: kwazi jaghlqu fi bracket dak li ahna tassew —
fragilita, dghufija. Imma meta mbaghad inkunu fuq sagajna, minn 15-il sena sa 75, u forsi
iktar, u hawn min forsi inqas, inhossuna l-allat tas-sitwazzjoni, jitla’ ghal rasna, ma nibgghux
naraw. Nimmaginaw li ahna kollox, u ninsew li ahna fil-fatt dik it-tarbija ta’ Betlehem, Gesti.

U allura liema huwa t-tielet punt importanti li jaghtina I-veru ferh? Li ahna nharsu f’ghajnejn
xulxin u naraw f’xulxin nies fil-bzonn, nies li ghandna bzonn I-ghajnuna, l-imhabba, ir-
rispett, il-mahfra ta’ xulxin. Araw 1-Evangelju, meta ahna nifhmu lil Alla taghna, min hu u kif
inhu, kif jagilbilna ghalkollox il-mod ta’ kif nghixu 1-hajja taghna ta’ kuljum: maghna nfusna,
mal-ohrajn, u ma’ Alla.



Ejjew dalghodu nhallu lil Alla jbus u jmelles id-dghufijiet, il-wegghat, id-dwejjaq, id-dnubiet
taghna. Dan hu 1-Milied: Alla li jigi u jbus bewsa twila li ma tispi¢¢ax, li ma tigafx, tmellisa
twila tul hajjitna kollha. Mhux tough fejn ahna b’sahhitna. Mhux kemm ahna gawwijin, u
rridu nuru ’l hawn u ’1 hemm, fuq il-mezzi u fuq il-midja soc¢jali. Alla jigi jbus ir-realta, il-
verita taghna; Alla jigi jmelles il-fragilita u d-dghufija taghna. Ejjew nibgghu hemmhekk
maghha, ghax forsi jekk nibqghu mad-dguhfija taghna, insibu tassew lil Alla, u nsibu wkoll
lilna nfusna.



